Tusagassiorfinnut 
Ilisimatusarfimmi ilinniartut nutaat aatsat taama amerlatigaat 
Ippassaq septembarip aallaqqaataani Ilisimatusarfiup ilinniartut nutaat aatsaat taama amerlatigisut tikilluaqqusinnaasimavai.

Ilinniartut nutaat 86-it ippassaq Ilimmarfimmi rektor Tine Pars-imit Ilinniagartuutut assamminneqarput.
Ukioq manna 147-t Ilisimatusarfiup ilinniarfiinut aallartipput, imatullu  agguataarsimapput: 
· 61-it ilinniartitsisunngorniarlutik aallartipput

· 19-it oqaasilerinermut, atuakkialerinermut tusagassiuteqarnermullu ilinniarnerminnik aallartipput

· 18-nit peqqissaasunngorniarneq aallartippaat

· 14-nit inuiaat piorsarsimassusaasalu oqaluttuarisaanerannik ilinniagaqalerput
· 14–nit allat inuiaqatigiilerinermut ilinniakkamik aallartipput

· 9-at inunnik isumaginninnermut siunnersortinngorniarneq aallartippaat

· 7-ut tusagassiortunngorniarneq aallartippaat

· Tallimallu upperisarsiornermik ilinniarlutik aallartipput

Siornamut naleqqiullugu taamaasillutik 38-nik amerlanerullutik.

Ilinniarfiit tamarmiullutik ukioq manna ilinniartussanik amerlanerusunik aallartitsipput. Siornamut naleqqiullugu ilinniartunik qaffaateqarnerpaasimasoq tassaavoq Ilinniarfissuaq, ukioq manna siornamut naleqqiullugu 14-ninik amerlanerusunik aallartittoqarsimalluni.
Tulliulluni ilinniartunik qaffaateqarnerpaasimasoq tassaavoq peqqissaasunngorniarfik, ilinniartunik 7-nik amerlanerusunik siornamut naleqqiullugu aallartitsisimalluni. 

